
 

 
 

ᑐᑭᒧᐊᒍᑎᑦᓭᑦ 

 
ᓂᕐᓕᓯᐅᕐᓂᖅ ᖃᓂᒪᓇᖃᕐᑎᓗᒍ ᐁᑦᑐᑑᑕᐅᓲᒥᒃ COVID-19-ᓚᔭᐅᔪᒥᒃ 

 
 
 

• ᐊᒥᓱᑦ ᐃᖃᓗᑦᓯᐅᑏᑦ ᒪᙯᑦᑏᓗ ᑲᑐᑦᔨᖃᑎᒌᓐᓂᖏᑦ 
ᐃᓱᒫᓗᒋᔭᖃᖃᑦᑕᒪᑕ ᖃᓂᒪᓇᕐᒥᒃ ᐁᑦᑐᑑᑕᐅᓲᒥᒃ 
COVID-19-ᓚᔭᐅᔪᒥᒃ ᑎᑭᐅᑦᔨᓂᐊᖕᖒᓴᕐᓱᑎᒃ 
ᓂᕐᓕᓂᒃ ᓯᕿᓂᕐᒥᑦ ᐱᓗᑎᒃ ᑕᕐᕋᓕᐊᕋᓯᑉᐸᑕ.  

• ᓄᓇᕕᒻᒥ ᖃᐅᔨᓴᕐᕕᒃ ᐊᒻᒪᓗ ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔩᑦ ᕿᒥᕐᕈᓯᒪᒻᒪᑕ 
ᖃᐅᔨᓴᐅᑎᐅᓯᒪᔪᓂᒃ ᑕᒪᑐᒪ ᐊᑦᑕᕆᔭᐅᓂᖓ 
ᐱᓪᓗᒍ, ᐃᑲᔪᕐᑎᖃᕐᓱᑎᒃ ᐆᒪᔪᓂᒃ ᐋᓐᓂᐊᓯᐅᕐᑎᒥᒃ. 

• ᖃᓂᒪᓇᕐᒥᒃ ᐁᑦᑐᑑᑕᐅᓲᒥᒃ COVID-19-ᓚᔭᐅᔪᒥᒃ 
ᑎᑭᐅᑦᔨᓂᐅᔭᕐᑐᕆᔭᐅᖕᖏᑐᑦ ᐃᓱᒪᓇᒐᓛᐱᑦᑑᒐᓗᐊᑦ 
ᑎᑭᐅᑦᔨᓂᕆᑐᐃᓐᓇᕆᐊᓕᖏᑦ ᓂᕐᓖᑦ ᓯᕿᓂᕐᒥᑦ 
ᐱᓗᑎᒃ ᑕᕐᕋᓕᐊᕋᓯᒍᑎᒃ ᓄᓇᕕᒻᒥᐅᓂᒃ ᑕᒐ 
ᐁᑦᑐᐃᓂᐅᔭᕐᑐᕆᔭᐅᖕᖏᓚᑦ 
ᐃᓱᒪᓇᒐᓛᐱᑦᑑᒐᓗᐊᖅ. 

• ᐋᓐᓂᐊᓂᒃ ᖃᐅᔨᓴᕐᑏᑦ ᑐᑭᓯᕕᐅᓯᒪᒐᓗᐊᕐᑎᓗᒋᑦ 
ᖃᓂᒪᓇᖅ ᐁᑦᑐᑑᑕᐅᓲᖅ COVID-19-ᓚᔭᐅᔪᖅ 
ᓯᓚᕐᔪᐊᓕᒫᓂ ᖃᓂᒻᒪᕈᑕᐅᖃᑦᑕᓯᓚᐅᔪᑎᓪᓗᒍ 
ᐆᒪᔪᒥᑦ ᓇᓪᓕᐊᓂᑦᓯᐊᒍᒻᒪᖔᑦ ᖃᐅᔨᒪᔭᐅᖕᖏᑐᒥᑦ 
ᐱᓯᒪᓂᕋᕐᑕᐅᓚᐅᔪᓂᖓᓂᒃ, 
ᐁᑦᑐᑑᑎᒍᑕᐅᖃᑦᑕᓂᕋᕐᑕᐅᕗᕐᓕ ᐃᓄᒻᒥᑦ ᐃᓄᒻᒧᑦ, 
ᑕᒐᑕᒐ ᖃᐅᔨᓴᐅᑎᐅᖃᑦᑕᑐᑦ ᑕᑯᑦᓱᒋᑦ.  

• ᑎᖕᒥᐊᓄᑦ ᐁᑦᑐᑑᑎᒍᑕᐅᓲᖅ ᖃᓂᒪᓇᖅ 
ᐁᑦᑐᑑᑎᐅᑎᓪᓗᒍ ᐃᓄᓐᓂᒃ 
ᖃᐅᔨᔭᐅᓚᐅᕐᓯᒪᖕᖏᓚᖅ ᐃᓄᓐᓄᓗ 
ᐁᑦᑐᑑᑎᒍᑕᐅᓲᖅ ᖃᓂᒻᒪᓇᖅ  ᐁᑦᑐᑑᑎᐅᑎᓪᓗᒍ 
ᑎᖕᒥᐊᓂᒃ ᖃᐅᔨᔭᐅᓚᐅᕐᓯᒪᒐᓂ. ᑌᒣᒻᒪᑦ, ᐃᓄᒻᒥᒃ 
ᐁᑦᑐᐃᓂᐅᔭᕐᑐᕆᔭᐅᖕᖏᓚᑦ ᓄᔪᐊᕐᑐᑦ ᑎᖕᒥᐊᑦ 
ᓂᕐᓖ ᐅᑦᑐᕋᐅᑎᒋᑦᓱᒋᑦ, ᐅᓪᓗᒥᒧᑦ.    

• ᑐᑭᓯᒪᐅᑎᑦᓴᑕᖃᖕᖏᑐᖅ ᐅᑭᐅᕐᑕᑐᒥᐅᑦ ᐆᒪᔪᐃᑦ 
ᐱᓪᓗᒋᑦ. ᐃᓘᓐᓈᓅᓕᖓᑎᓪᓗᒍ, ᖃᐅᔨᓴᐅᑎᕕᓃᓪᓗ 
ᑕᑯᑦᓱᒋᑦ, ᐃᓱᒪᓇᒐᓛᐱᑦᑑᒐᓗᐊᖅ 
ᐁᑦᑐᑑᑕᐅᓂᕆᒐᔭᕐᑕᖓ ᐆᒪᔪᓂᑦ ᐃᓄᓐᓄᑦ. 
ᑕᒪᓐᓇᓗ ᐊᓯᑦᔨᕙᓪᓕᐊᓂᖃᕐᓱᓂ ᑌᒪᖕᖓᑦ, 
ᓄᓇᕕᒻᒥᐅᓗ ᒪᙯᑦᑏᑦ ᑐᑭᓯᒪᑎᑕᐅᖃᑦᑕᓚᖓᑦᓱᑎᒃ 
ᓄᑖᓂᒃ ᖃᐅᔨᓴᐅᑎᕕᓂᕐᓂᒃ ᐊᑐᐃᓐᓇᐅᔪᖃᓕᕐᐸᑦ. 

• ᐊᒥᐊᔨᑫᑦ ᓄᓇᖓᓂ, ᐆᒪᔪᖅ (tiger) 
ᒪᓗᓐᓇᐅᑎᖃᕐᓂᕋᒥ ᐁᑦᑐᑕᐅᓯᒪᔪᕕᓂᖅ 
ᖃᐅᔨᓴᕐᑕᐅᓱᓂ ᓱᓇᐅᕝᕙᒎᖅ ᐆᒪᔪᖃᐅᑎᒥᒃ 
ᐃᑉᐱᒍᓱᑦᑎᒧᑦ ᐁᑦᑐᑕᕕᓂᐅᑦᓱᓂ. ᑕᒪᓐᓇ 
ᑐᑭᓯᒍᑎᒋᕙᕗᑦ ᐆᒪᔫᑉ ᐁᑦᑐᑕᐅᒍᓐᓇᓂᖓᓂᒃ 
ᐃᓄᒻᒧᑦ, ᑭᓯᐊᓂ ᓱᕐᖁᐃᓯᒍᑎᑦᓴᖃᖕᖏᓚᖅ (ᐆᒪᔪᖅ 
ᐁᑦᑐᐃᒍᓐᓇᒪᖔᑦ ᐃᓄᒻᒥᒃ) ᐅᓪᓗᒥᒧᑦ. 
ᖃᐅᔨᒪᔭᐅᒋᐊᖃᕐᓱᓂᓗ, ᐆᒪᔪᐃᑦ (tigers) ᖁᐱᕐᕈᒧᑦ 
ᓱᕐᕋᑕᐅᒍᓐᓇᕋᓗᐊᕐᐸᑕ, ᐊᓯᖏᑦ ᓄᔪᐊᕐᑐᑦ ᐆᒪᔪᐃᑦ 
ᓱᕐᕋᑕᐅᓲᒍᖕᖏᑑᑐᐃᓐᓇᕆᐊᖃᕐᒥᒪᑕ.  


